
ACTA Nº 11 DA XUNTA ELECTORAL DA FEDERACIÓN GALEGA DE ATLETISMO

PROCLAMACIÓN DEFINITIVA DE CANDIDATURAS Á PRESIDENCIA E Á 

COMISIÓN DELEGADA E CONVOCATORIA DA SESIÓN CONSTITUTIVA DA 

ASEMBLEA XERAL

Ás 9:00 horas do día 20 de outubro de 2026, reúnese por medios telemáticos a Xunta 

Electoral da Federación Galega de Atletismo, validamente constituída, para proceder á 

proclamación definitiva das candidaturas á Presidencia e á Comisión Delegada e 

adoptar os acordos necesarios para a celebración da sesión constitutiva da Asemblea 

Xeral. 

ANTECEDENTES

PRIMEIRO.- Mediante a Acta nº 10, do 13 de outubro de 2026, esta Xunta Electoral 

proclamou provisionalmente a candidatura de D. Iván Pablo Sanmartín Carreira á 

Presidencia da Federación Galega de Atletismo e as seis candidaturas presentadas aos 

postos electivos da Comisión Delegada. 

SEGUNDO.- Transcorreu o prazo de impugnación da proclamación provisional sen que 

se presentase ante esta Xunta Electoral ningunha reclamación ou recurso contra as 

candidaturas proclamadas. 

TERCEIRO.- Na mesma Acta nº 10 quedou determinada a composición da Asemblea 

Xeral tras as tomas de posesión, integrada por 64 membros, coa relación nominal 

incorporada ao seu anexo I. 

CUARTO.- Conforme ao calendario electoral e ao Regulamento Electoral, procede 

continuar o proceso coa proclamación definitiva das candidaturas, coa designación da 

mesa electoral e coa celebración da sesión constitutiva da Asemblea Xeral o día 23 de 

outubro de 2026. 

Á vista do anterior, a Xunta Electoral ACORDA

I.- Proclamación definitiva da candidatura á Presidencia

Elevar a definitiva a proclamación de D. Iván Pablo Sanmartín Carreira como única 

persoa candidata á Presidencia da Federación Galega de Atletismo no proceso electoral 

de 2026. 

Esta proclamación refírese á súa condición de candidato. A proclamación como persoa 

elixida para a Presidencia efectuarase con ocasión da sesión constitutiva da Asemblea 

Xeral nos termos previstos no Regulamento Electoral. 

II.- Proclamación definitiva das candidaturas á Comisión Delegada

Elevar a definitiva a proclamación das seguintes candidaturas aos seis postos electivos 

da Comisión Delegada: 



Estamento Persoa ou entidade candidata 

Entidades deportivas Club Marineda Atlético 

Entidades deportivas Sociedad Gimnástica de Pontevedra 

Entidades deportivas ADAS (Asociación Deportiva Atlética Sil)

Atletas Iván Sangiao Darriba 

Adestradores e adestradoras Mayka Jueguen Lago 

Xuíces Ángel López Montesinos Vázquez 

Mantense o acordado na Acta nº 10 sobre a innecesariedade de votación, ao coincidir 

o número de candidaturas co de postos que corresponde elixir. 

III.- Convocatoria da sesión constitutiva da Asemblea Xeral

Convocar os membros da Asemblea Xeral relacionados no anexo I da Acta nº 10 á súa 

sesión constitutiva, que terá lugar nas seguintes condicións: 

Data: venres, 23 de outubro de 2026. 

Lugar: Sala Eisenman da Cidade da Cultura de Galicia, Edificio Centro de 

Emprendimiento Creativo (CEM), 15707 Santiago de Compostela. 

Primeira convocatoria: ás 20:00 horas. 

Segunda convocatoria: ás 20:30 horas, de non concorrer na primeira o quórum 

necesario. 

A sesión desenvolverase coa seguinte orde do día: 

1. Comprobación das persoas asistentes e das representacións das entidades 

deportivas e constitución da Asemblea Xeral. 

2. Elección da Presidencia da Federación Galega de Atletismo: exposición ao pleno 

da Asemblea do programa da única candidatura á Presidencia e proclamación 

da persoa elixida, sen votación por existir unha única candidatura definitiva. 

3. Proclamación das persoas e entidades elixidas para os seis postos electivos da 

Comisión Delegada, sen votación por coincidir o número de candidaturas 

definitivas co de postos que corresponde cubrir. 

As persoas asistentes deberán acreditar a súa identidade. 



IV.- Convocatoria do sorteo público da mesa electoral

Convocar o sorteo público dos membros da mesa electoral para o xoves 22 de outubro 

de 2026, ás 10:00 horas, na sede da Federación Galega de Atletismo, sita na Praza de 

Agustín Díaz s/n, Complexo Deportivo Elviña, A Coruña, conforme ao artigo 9.III.b do 

Regulamento Electoral. 

Sortearanse tres membros titulares e tres suplentes entre os membros da Asemblea 

Xeral, excluíndo as candidaturas á Presidencia e á Comisión Delegada, incluídas as 

entidades deportivas candidatas e as persoas que as representan. 

Levantarase acta do resultado e notificaranse individualmente as designacións. 

Titulares e suplentes serán convocados para comparecer á sesión constitutiva , para 

constituír a mesa e resolver as posibles substitucións conforme ao artigo 26 do 

Regulamento Electoral. 

De conformidade co artigo 9.III.c do Regulamento Electoral, entre os tres membros que 

constitúan efectivamente a mesa electoral exercerá a presidencia a persoa de maior 

idade e a secretaría a de menor idade, correspondendo á terceira a vogalía. 

Estas persoas exercerán tamén, respectivamente, a presidencia e a secretaría da 

Asemblea Xeral ata que conclúa a elección da Presidencia da Federación. 

Nese momento finalizarán as funcións de presidencia e secretaría provisionais da 

Asemblea exercidas polos membros da mesa electoral, e a persoa proclamada 

asumirá a presidencia da sesión para continuar co terceiro punto da orde do día, 

deixando constancia do relevo na acta. 

V.- Desenvolvemento dos actos electorais e trámites posteriores

A sesión constitutiva celebrarase aínda que exista unha única candidatura á 

Presidencia, conforme ao artigo 23.1 do Regulamento Electoral. 

Non se efectuará votación para a elección da Presidencia, de acordo co artigo 24.6, nin 

para os seis postos electivos da Comisión Delegada, conforme ao acordado na Acta nº 

10 e á presente proclamación definitiva de candidaturas. 

Os tres postos da Comisión Delegada de designación pola Presidencia serán provistos 

pola persoa que resulte elixida para ese cargo dentro dos dez días hábiles seguintes á 

súa toma de posesión, conforme ao artigo 25.2 do Regulamento Electoral. 

Publíquese a presente acta no taboleiro de anuncios da Federación e na sección 

“ELECCIÓNS 2026” da páxina web federativa. 

Remítase individualmente a convocatoria aos membros da Asemblea Xeral, facendo 

constar a data, o lugar, os horarios de primeira e segunda convocatoria e a orde do día, 

así como a convocatoria do sorteo público da mesa electoral. 

Comuníquense os presentes acordos ás persoas e entidades candidatas e á Comisión 

Xestora para a preparación material da sesión. 



E non habendo máis asuntos que tratar, levántase a sesión ás 9:30 horas do día 

indicado. 

Contra a proclamación definitiva das candidaturas á Presidencia e á Comisión Delegada 

non cabe recurso ningún. 

O secretario da Xunta Electoral 

Asdo.: Manuel A. Suárez Collantes 


